
Sarrera 


Euskal Herrian mendizaletasun handia dago, Euskal Mendi Federazioak urtero agertzen dituen fitxa kopuruek erakusten duten moduan. 


Geroz eta mendizale gehiago dira urrutiko mendi garaiak igotzea erabakitzen dutenak, hots 6000-8000 m bitarteko Ande eta Himalaiako mendiak. Era berean, altuera handia dela eta Medi-Gaitz Akutua (MGA), (Schneider, 2002) nutrizio laguntzak, eta medikamentuak (sendagaiak) erabili ohi dira egoera honi aurre egiteko (Imray, 2010; Urdampilleta, 2012). 


Artikulu honen helburua mendi garaietan goi mendizaleek erabili ohi dituzten sendagaia ugarienak aztertu eta honen zergatiak ezagutzea da. Era berean, sendagai eta osagarri hauen efektu onuragarriak zein kaltegarriak aztertzea.

    Zortzimilakoen  bila... Alpinismoa.

      Argazkia: 
    Alberto Zerain






Medikamentu eta suplementu erabilienak alpinismoan


Mendi garaietan erabilitako sendagai edo botika ugarienak besteak beste: paracetamola, azido acetilsalizilikoa (AAS), ibuprofenoa, loperamida, alprazolama, multibitaminikoak, metamizola, azetazolamida, benzokaina, dexametasona, diazepama, dipotasio klorazepatoa, domperidona eta dikofenakoa dira (Egoecheagak, 2004).


Hiru astetik goragoko espedizioek, eskalatzaile burdin gabeziaren  arriskua ere pairatu ohi dute (Beard, 2000). Beraz, oso garrantzitsua da mendi garaietara joan aurretik burdin erreserbak altuagoak izatea eta anemia izateko arriskua duten mendizaleetan, mendian bertan burdin farmakologikoa hartzea beharrezkoa litzateke. 

 [image: Medikamentu ugari dira goi mendian hartu ohi direnak]
    Medikamentu ugari dira  goi mendian hartu ohi direnak, hala nola: paracetamola, azido acetilsalizilikoa  (AAS), ibuprofenoa, loperamida, alprazolama, multibitaminikoak, metamizola,  azetazolamida, benzokaina, dexametasona, diazepama, dipotasio klorazepatoa,  domperidona...




Era berean, uretan disolbagarriak diren bitaminak hartzea mendian bertan oso garrantzitsua da gorputzean ez direlako metatzen. Hauetatik garrantzitsuena C bitamina da, burdina egokiago xurgatzea laguntzen baitu berauk (Urdampilleta, 2010).


Gainera, hodi-zabaltzaileek ehunetako oxigenazioa handiagotzen dute eta horregatik elikagai gehiago iritsi daiteke ehunetara, jakinik altuera garaietan oxigeno gabezia dagoela. Efektu hau sildenafilo medikamentuak zein omega-3 gantz-azidoak eragin dezakete baina era berean interakzio positiboa eragin (Simpoulos, 2007).


Mendi garaietan jarduteak, hipoxia, energia-balantze negatiboa, hotza eta jarduera fisiko handiak, kortisol serikoa handiagotzea dakar (hormona katabolikoa) eta horregatik gorputzeko defentsak gutxiagotzen dira, batez ere egoera honetan 3 aste baino gehiago egonez gero gertatzen delarik (Córdova, 2010). AM3 medikamentuak, sistema immunearen erantzuna hobetu dezake eta erantzun antiinfekziosoen aurrean eragin onuragarria erakusten du.


Kafeina nerbio-sistema zentralaren estimulatzailea da, lipolitikoa eta  hipergluzemiantea ere. Gihar-uzkurdura ere hobetu dezakeela ikusi da. Nekearen agerpena atzeratzen du eta esfortzu pertzepzio subjektiboa gutxiagotzen du. 


Mendiko altuerak eragindako buruko mina tratatzeko analgesikoak erabili ohi dira (AAS, ibuprofenoa, parazetamolaeta metamizoa). 


Bestade, mendian 4000 m-tik gora batez ere ematen den loezina eta depresioa tratatzeko antxiolitikoak erabili ohi dira (alprazolama, diazepama, dipotasiko klorazepatoa). Baina medikamentu hauek loaldiko apnearen arriskua handitzen dute eta ez dirudi onuragarriak direnik.

 [image: Farmakoen erabilera alpinismoan geroz eta handiagoa da]
    Farmakoen erabilera alpinismoan geroz eta handiagoa da,  goi mendizaleen prestaketa fisiko falta edo altuerara egokitzapen kaskarraren  eragina dela eta, altuerako gaitzaren eta honek eragindako buruko mina eta  loezina dela eta medikamentu ugari hartu izan ohi dira. Hala ere, honen aurrezaintzan  aldiazkako hipoxiako estimuluen bidez entrenatzearen onurak argitaratu dira,  Euskal Herriko Unibertsitatea eta Bartzelonako Unibertsitatean eginiko ikerketa  ezberdinen arabera (Urdampilleta, 2012). 





Digestio aparatuko arazoak tratatzeko, loperamida eta domperidona erabiltzen dira behinik behin. Loperamida uxara (diarrea) kentzeko erabiltzen da. Domperidona dispepsia eta goragalea tratatzeko erabili ohi da.


Altuerako gaitza (AG) ekiditeko, azetazolamida erabiltzen da eta bere eragingortasuna ikertua dago (Imray, 2010). Medikamentu hau diuretikoa da eta biriketako aireztapena hobetzen du, azido karbonikoaren botatzea handiagotuz. Garuneko oxigenazioa hobetzen du altueran eta horregatik psikomotor edukiera hobetzen du, momentu erabakiorretan erabaki hartzeak hobeagotuz (Vuyk, 2006). Nekea, anorexia, loezina eta goragaleak ekiditen ditu, baina ikerketa gehienek preaklimatatzeko erabilgarria dela erakusten dute. Hau oso erabilgarria izan daiteke azkar igo nahi duten goi mendizaleak, altuerara aklimatazio oso izan gabe. AG tratatzeko era berean Ginkgo Biloba ere erabili ohi izan dute. Ikerketa batean ikusi zuten 26 alpinistetan erabilgarria zela AGren sintomak gutxitzeko (Gertsch, 2002) eta honek odol isuria hobetu dezakeelako garunean.


Biriketako zein beste gorputz ataletako edemak tratatzeko aldiz, diuretikoak eta glukokortikoideak erabiltzen dira.



Ondorioak


Mendi garaietan, hipoxia egoera, desnutrizioagatik eta hotzagatik medikamentuen eta osagarrien efikazia aldatu daiteke. Horregatik kontuz ibili behar da. Medikamentuak erabiltzea erabakitzen badugu, azetozalamida da eraginkorrena altuerako gaitzaren aurrean eta kortikoideak edemak tratatu ahal izateko. Analgesikoak ere asko erabili ohi dira, bigarren mailako eragin gutxienak parazetamolak erakusten duelarik. Oro har, medikamentu guztiek bere bigarren mailako ondoriok erakusten dituzte, ondorioz medikamentu-nutrizio interakzio posibleak kontutan izatea oso garrantzitsua da. 

MARGOLANAREN IRABAZLEA

Uztailaren lean Sara Otafio artistaren irudi hau
zozketatu da Euskonews diruz lagundu duzuenon
artean. Irabazlea Maria Pilar Azcarate Garitano izan da.

GANADORA DEL CUADRO
El 10 de julio sorteamos este cuadro de Sara Otafio
entre todos los que habéis ayudado a Euskonews
econémicamente. La ganadora ha sido Maria Pilar
Azcarate Garitano.

